
IZVRŠNI SAŽETAK 

Predmetnim izvještajem obuhvaćena je godišnja realizacija „Strategije razvoja grada Tuzla 
do 2026“, za period 2018. godine. Strategija razvoja grada Tuzla do 2026. godine izrađene u 
okviru Projekta integrisanog lokalnog  razvoja (ILDP), koji predstavlja zajedničku inicijativu 
Švicarske agencije za razvoj i saradnju i Razvojnog programa Ujedinjenih nacija - UNDP u 
Bosni i Hercegovini. Strategija je  usvojena na Općinskom vijeću Tuzla, 17.05.2012. godine i 
objavljena u Službenom glasniku grada Tuzla.  U izvještaju pažnja je usmjerena na realizaciju 
planiranih  projekata u 2018. godini, sa osvrtom na značajnije projekte. Potrebno je naglasiti 
da je određeni broj projekata započet u 2017. godini, potpisivanjem ugovora sa izvođačima 
radova, ali je realizacija istih završena u 2018. godini. Isto tako, jedan broj projekata je 
započet u 2018. godini (najvećim dijelom u oblasti društvene odnosno komunalne 
infrastrukture), ali isti će biti okončani u 2019. godini.   
 
U definisanju ključnih elemenata Strategije, vizije, misije, strateških i operativnih ciljeva, 
utvrđivanju prioriteta, značajan doprinos su dali predstavnici lokalne zajednice, privrednog, 
društvenog sektora, organizacija civilnog društva. Zajednički postavljeni prioriteti su 
pokazatelj zainteresovanosti svih učesnika u procesu za rješavanje prioriteta koji su odraz 
stvarnih potreba građana.  
 
U 2018. godini realizovano je 30 projekta u vrijednosti od 12.604.384 KM, sredstvima koja su 
osigurana iz Budžeta Grada Tuzla za 2018. godinu u iznosu od 9.892.584 KM, i sredstvima iz 
drugih izvora u iznosu od 1.675.000 KM.  
 

Sektor 
Planirani 
projekti 

Realizovani 
projekti 

Planirana 
vrijednost 
projekata 

Realizovana 
vrijednost 
projekata 

Procenat 
ostvarenja 
finansijske 
realizacije  

Budžet 
Grada Tuzla 

Ostali 
izvori 

Društveni 33 18 15.959.884 9.444.384 59,18% 8.879.384 565.000 

Ekonomski 8 8 1.400.000 1.510.000 107,86% 1.400.000 110.000 

Ekološki 6 4 1.670.000 1.650.000 98,8% 650.000 1.000.000 

Ukupno 47 30 19.029.884 12.604.384 66,23% 9.892.584 1.675.000 

1. UVOD  

 
Osnovna svrha izrade izvještaja o realizaciji Strategije razvoja grada je, da se na osnovu 
prikupljenih podataka i informacija o statusu projekata iz godišnjeg plana implementacije, 
analizira da li su i koliko projektne intervencije doprinijele ostvarenju postavljenih ciljeva, 
odnosno u kojoj mjeri je postignut napredak u odnosu na plan i kakav će imati uticaj na 
krajnje korisnike u budućnosti, te da se o navedenom informišu relevantni subjekti.  
 
Strategiju razvoja grada Tuzla do 2026. godine pripremio je Koordinacioni tim za izradu 
Strategije razvoja, kao operativno, izvršno i koordinaciono tijelo, sastavljeno od predstavnika 
zakonodavne i izvršne vlasti, koji su formirali radne grupe u koje su osim predstavnika 
gradske uprave, uključeni i predstavnici civilnog društva, javni subjekti i poslovne zajednice. 
Strategija je usvojena na sjednici gradskog Vijeća u maju 2012. godine. U procesu izrade 
Strateškog plana formirano je i funkcionalno djelovalo šest radnih grupa, i to: 1) Komunalna 
infrastruktura i izgradnja, 2) Društveni i obrazovni sektor, 3) Kultura, 4) Sport, 5) Lokalni 
ekonomski razvoj, 6) Unapređenje okoliša. U ovim radnim grupama bilo je angažovano preko 
180 predstavnika koji su uzeli učešće u svim fazama procesa izrade Strategije razvoja grada 
Tuzla do 2026. godine.  
U toku 2018. godine, na osnovu odluke Gradskog vijeća Tuzle, broj 01-05-2289-2018., od 
28.03.2018. godine, urađena i revizija postojeće integrisane Strategije razvoja grada Tuzla do 
2026. godine, koja je obuhvatila revidirani period realizacije strategije od 2019. do 2021. 
godine. Reviziju Strategije razvoja uradio je Razvojni tim Grada Tuzla, kojeg je formirao 
gradonačelnik Grada Tuzla, uz koordinaciju Odjeljenja za razvojno planiranje i upravljanje 
razvojem, i uz tehničku podršku konsultanta kojeg je angažovala organizacija UNDP za 
potrebe ovog procesa.  
 
U toku izrade izvještaja su korišteni podaci i informacije prikupljeni od nadležnih Službi 
unutar gradske uprave, zaduženih za realizaciju projekata u skladu sa Strategijom razvoja, i 
to Služba za komunalne poslove, izgradnju i poslove mjesnih zajednica, Služba za ekonomski 
razvoj i društvene djelatnosti, Služba za prostorno uređenje i zaštitu okoline, Služba za 
budžet i finansije, Stručna služba za poslove gradonačelnika i koordinaciju rada gradskih 
službi.  
 
Za potrebe izrade Izvještaja o realizaciji Strategije razvoja grada Tuzla do 2026. godine 
formiran je Koordinacioni tim za pripremu, praćenje i izvještavanje o implementaciji 
integrisane Strategije razvoja Grada Tuzla do 2026. godine. Zadatak Koordinacionog tima je 

koordinacija aktivnosti pripreme, praćenja i izvještavanja o napretku implementacije 
Integrisane strategije razvoja Grada Tuzla do 2026. godine. Za operativno izvršavanje 
zadataka u smislu pripreme, praćenja i izvještavanja po Strategiji razvoja grada Tuzla do 
2026. godine, zadužuju se državni službenici iz resornih gradskih Službi. 
Koordinacioni tim je uradio analizu do sada realizovanih aktivnosti i projekata u resoru 
nadležnih Službi, a koji se odnose na programe i projekte iz postojeće Strategije razvoja 
općine Tuzla do 2026. godine. Po urađenoj analizi urađen je pregled i izvještaj sa pregledom 
stanja realizovanih projekata, sa prikazom parametara o realizaciji.  
Državni službenici iz resornih Službi učestvovali su u okviru sistema obuke za JLS  i tehničke 
podrške u okviru implementacije projekta UNDP/ ILDP, tako da je aktivno učešće ključnih 
službenika u procesu izrade strategije i izrade plana implementacije, je doprinijelo boljem 
razumijevanju što je olakšalo pripremu  izvještaja. 
 
 
2. VIZIJA, STRATEŠKI CILJEVI I PRIORITETI 

 
V i z i j a 

„Tuzla grad kontinuiteta kulture, kreativne  inovativnosti, zdravog i ugodnog života; grad koji 
omogućava učešće svojih građana u svim aspektima urbanog života; grad koji osigurava  
ekonomsku i društvenu atraktivnost, razvoj i kvalitet života za građane i sve ljude koji u njoj 
borave, investiraju i stvaraju“ 

M i s i j a 
„Zajednička posvećenost zadovoljstvu i sreći građana, unapređenje okruženja za aktere 
privrednog i društvenog života, uz očuvanje kulturno-historijskog i prirodnog naslijeđa 

grada.“ 
 

S t r a t e š k i  c i lj e v i: 
 

 
 
 
 
 
 

 

 

 

 

STRATEŠKI CILJ 
1: 

Ubrzanje 
ekonomskog 

razvoja i 
unapređenje 

konkurentnosti 
privrede 

 

STRATEŠKI CILJ 2: 
Ugodan život 

građana – 
podržavajuća 
društvena i 
komunalna 

infrastruktura 

STRATEŠKI CILJ 
3: 

Uravnotežen i 
održiv razvoj 

STRATEŠKI CILJ 
4: 

Evropske 
vrijednosti i 

multi- 
kulturalnost 

Strateški ciljevi se prevode u posebne ciljeve po kriterijumu njihovog potencijalnog 
doprinosa ostvarenju strateških ciljeva. Posebni ciljevi se vezuju uz strateške ciljeve i služe za 
njihovu operacionalizaciju. 
 
Ostvarenje strateškog cilja 1 - UBRZANJE EKONOMSKOG RAZVOJA I UNAPREĐENJE 
KONKURENTNOSTI PRIVREDE 
 
U ovom cilju sadržani su napori da se podigne produktivnost u tradicionalnim industrijama i 
da se u što većoj mjeri povećava zastupljenost novih industrija iz okvira nove ekonomije, a s 
opredjeljenjem „da se ostvari i obezbjedi vibrantna lokalna ekonomija koja će pružiti pristup 
zapošljavanju a pri tom ne oštećuje životnu sredinu“ u skladu s Aalburškom poveljom lokalne 
vlasti Evrope. Pokretačke snage razvoja ove faze su investicije i tehnološki progres koji 
omogućava efikasniju (jeftiniju, kvalitetniju, kupcima više prilagođenu) proizvodnju i 
aktiviranje dodatnih potencijala za ulazak u nove ekonomske djelatnosti. U tom smislu je 
posebno značajno restrukturiranje industrije, rudarstva, građevinarstva i saobraćaja na 
području grada Tuzla, te dalje razvijanje tercijarnog sektora i poticanje razvoja nove i 
kreativne ekonomije. Unapređenje konkurentnosti privrede na području grada Tuzla provodi 
se kroz razvoj lokacijski specifičnih konkurentskih prednosti u namjeri da stvori od grada 
Tuzla atraktivno područje za privlačenje investitora, biznisa za uspostavljanje poslovnog 
partnerstva, turista i drugih vidova poduzetničkih aktivnosti.  
 
Prioriteti u postizanju ovog cilja podrazumjevaju:  

1) optimalno iskorištenje prirodnih resursa, 
2) jačanje konkurentnost grada Tuzla kao lokacije biznisa, mjesta življenja i kulturno-

turističke destinacije,  
3) ekonomski rast (GDP) i rast zapošljavanja brže od prosjeka kantona i BiH u cjelini,  
4) povećavanje ulaganja i istraživanje i razvoj i unapređenje infrastrukture za razvoj 

novih tehnološki naprednijih kompanija i industrijskih firmi (istraživačko-razvojni 
centri, poslovne zone, tehnološki parkovi). 

 
Posebni ciljevi za operacionalizaciju strateškog cilja 1 - Ubrzanje ekonomskog razvoja i 
unapređenje konkurentnosti privrede su: 

(a) Podrška rastu i generiranju novih brzo-rastućih kompanija (gazela) i proizvodnih 
servisa u oblasti malog i srednjeg biznisa,  

(b) Podrška turističkim i kulturološkim servisima (hospitality industry - banjsko-
rekreativni, medicinski, kulturološki i konferencijski turizam),  

(c) Restrukturiranje tradicionalnih industrija na osnovi novih tehnoloških i upravljačkih 
rješenja i izvozne tržišne orijentacije, 

(d) Poticanje razvoja aktivnosti iz domena nove ekonomije, koje uključuju tehnološki 
intenzivne djelatnosti i masovnu primjenu informaciono-komunikacionih tehnologija 
u poslovnim servisima, uz razvoj odgovarajuće infrastrukture (poduzetničke zone, 
business inkubatori, trening centri, turistički kapaciteti, istraživačko-razvojni centri, 
dizajn centar i drugo) u suradnji sa Univerzitetom Tuzla, međunarodnim razvojnim 
agencijama i biznisom, 

(e) Podizanje kapaciteta istraživačko-razvojnog rada za unapređenje produktivnosti i 
održivosti ekonomskog, socijalnog i okolinskog razvoja, 

(f) Postizanje jedinstvenih konkurentskih prednosti lokacije u pogledu raspoloživih 
faktora biznisa, a posebno ljudskih resursa, Univerziteta i poduzetničke 
infrastrukture, što uključuje (1) uslove potražnje koji se odnose na lokalno, državno, 
regionalno i evropsko tržište, (2) postojanje strategija kompanija i konkurencije, (3) 
postojanje povezanih industrija, te (4) ulogu općine u građenju prijateljskog 
poslovnog okruženja i promociji konkurentnosti. 

(g) Privlačenje domaćih kompanija i stranih kompanija sa poslovanjem u BiH, da 
proizvodnju, distribuciju i upravljačke aktivnosti (razvoj, financije i marketing) lociraju 
u Tuzli, zbog prijateljskog poslovnog okruženja i specifičnih lokacijskih konkurentnih 
prednosti koji nudi općina Tuzla. 

 
Ostvarenje strateškog cilja 2. UGODAN ŽIVOT GRAĐANA – PODRŽAVAJUĆA DRUŠTVENA I 
KOMUNALNA INFRASTRUKTURA  
 
Strateški cilj „Ugodan život građana – podržavajuća društvena i komunalna infrastruktura“  
treba da omogući  osiguranu i stabilnu kvalitetu života građana Tuzle sa razvijenom društvenom 
infrastrukturom (zdravstvenom i obrazovnom mrežom, socijalnom zaštitom, razvojem kulture i 
sporta) i unapređenjem lokalne komunalne i saobraćajne infrastrukture za kvalitetniji život 
građana i razvoj ljudskih resursa, uključujući telekomunikacije i internet, energetsku i 
termoenergetsku infrastrukturu, javne usluge.  
Svim građanima Tuzle osigurane su najkvalitetnije, najsigurnije i najjeftinije komunalne i druge 
usluge kao što su vodosnabdijevanje, grijanje, prikupljanje i tretman čvrstog otpada i slično 
(predškolski smještaj djece).  
Stoga je veoma važno ne dopustiti privatizaciju javnih dobara koje je Grad povjerio na 
korištenje javnim preduzećima i javnim ustanovama, a radi zaštite javnog interesa 
upotrebe ovih dobara za dobrobit svih građana. 
 
Posebno usmjerenje je na stvaranju turističkih i obrazovno-kulturoloških servisa, koji Tuzlu 
predstavljaju kao centar zdravstvenog (banjskog) turizma i interuniverzitetski regionalni 
centar sa najvećom književnom manifestacijom na južnoslovenskim prostorima – Cum Grano 

Salis. Izgradnja banjskog kapaciteta na osnovu slane vode u samom centru grada i s 
pogodnom župskom klimom stvara pretpostavke za ispoljavanje jedinstvenih obilježja 
turizma – najkvalitetnije mjesto rekreacije, razvijenog turizma i slanih Panonskih jezera s 
naglašenim socijalnim obilježjima (prihvatljive cijene korištenja jezera simboliziraju koristi za 
sve građane Tuzle i sve druge posjetitelje). Tuzla je grad lijep i ugodan za život građana, 
atraktivan za turiste i investitore.  
 
Prioriteti u postizanju ovog cilja podrazumjevaju: 

(1) podizanje kvaliteta administrativne, obrazovne, zdravstvene i turističke mreže,  
(2) razvoj ljudskih resursa za veće sudjelovanje u ekonomiji znanja, intenziviranjem 

istraživačkih i razvojnih aktivnosti i uključivanjem u mrežu međunarodne saradnje 
Univerziteta u Tuzli, istraživačkih institucija i kompanija s područja općine,  

(3) širenje kompleksa slanih jezera, 
(4) unapređenje javnog saobraćaja izgradnjom visećeg tramvaja kojim se rješava ekološki 

problem saobraćaja. 
 
Posebni ciljevi za operacionalizaciju strateškog cilja 2 – Ugodan život građana – 
podržavajuća društvena i komunalna infrastruktura su: 

(a) Stalna valorizacija prirodnog i kulturno-historijskog naslijeđa Tuzle, 
(b) Osiguranje kontinuiteta u pružanju najkvalitetnijih, najsigurnijih i najjeftinijih 

komunalnih usluga svim građanima (vodosnabdijevanje, grijanje, prikupljanje i 
tretman čvrstog otpada...), 

(c) Snaženje administrativnih, političkih, obrazovnih, naučnih i drugih funkcija socijalnog 
i kulturnog identiteta, 

(d) Nedopustiti privatizaciju javnih dobara koje je Grad povjerio na korištenje javnim 
preduzećima i javnim ustanovama, a radi zaštite javnog interesa upotrebe tih dobara 
za dobrobit svih građana, 

(e) Unapređenje ljudskih potencijala kroz kvalitetu zdravstva, obrazovanja i turističkih 
servisa, razvijanja kulture poduzetništva i radnih vrijednosti i ostvarenje pune 
socijalne uključenosti, 

(f) Privlačenje novih investicija na općinu, poboljšavanje njihove ekonomske namjene i 
podizanje efikasnosti investiranja u društveni sektor, 

(g) Podizanje stepena aktiviteta stanovništva na nivo od 60 % radno aktivnog 
stanovništva, koristeći posebno mjere za postizanje efikasnijeg obrazovanja za rad, 
socijalne uključenosti i poboljšanja statusa nekih poduzetničkih kategorija (farmeri, 
tradicionalni obrt i drugo), 

(h) Obogaćivanje lokacijskih mogućnosti - uključivanjem novih prostorno-lokacionih 
formi industrije i podršci mješovitim namjenama korištenja prostora i promocijom 
klastera na gradskom području, 

(i) Informatizacija osnovnoškolskog obrazovanja i stvaranje uslova za da se informatički 
opismenjavaju i djeca u ustanovama predškolskog odgoja, 

(j) Podrška razvoju sporta i uključivanje mladih u sportske aktivnosti. 
 

Ostvarenje strateškog cilja 3 - POSTIZANJE URAVNOTEŽENOG I ODRŽIVOG RAZVOJA U 
EKONOMSKOM, SOCIJALNOM I OKOLINSKOM SMISLU 
 
Ovaj cilj podrazumjeva postizanje uravnoteženog, balansiranog, kao i ekonomski, ekološki i 
tehnološki održivog razvoja, u skladu sa pristupom „Strategije razvoja Evropske unije,  Evropa 
2020“ koja  pod održivim rastom podrazumjeva izgradnju privrede koja efikasno koristi 
resurse, koja je održiva i konkurentna, uključujući i zelene tehnologije, ubrzavanje razvoja 
pametnih mreža korišćenjem informacionih i komunikacionih tehnologija, korišćenje mreža 
na nivou Evropske Unije, te osnaživanje konkurentnih prednosti privrede, posebno u 
proizvodnji i u okviru malih i srednjih preduzeća, kao i kroz pomoć potrošačima da vrednuju 
efikasno korišćenje resursa.  
Prioriteti u postizanju ovog cilja podrazumjevaju:  

1) usklađenost strategija razvoja i prostornog plana, uključujući poštivanje prostornog 
plana u rasporedu potencijala poslovne i komunalne infstrukture, urbanih i ruralnih 
anglomeracija,  

2) saniranje devastiranog zemljišta.  
 
Posebni ciljevi za operacionalizaciju strateškog cilja 3 - Postizanje uravnoteženog i održivog 
razvoja u ekonomskom, socijalnom i okolinskom smislu su: 

(a) Ekonomsko-ekološka rehabilitacija devastiranog prostora kojom bi se omogućilo 
njegovo ponovno uključivanje u proces ekonomskog razvoja ili kao osnova za 
ekonomske, komunalne i  sportsko-rekreativne aktivnosti, 

(b) Unapređenje energetske efikasnosti kroz razvijanje sistema istraživanja i razvoja 
optimalnih rješenja u upotrebi energije (kao što je, na primjer, program toplinske 
izolacije zgrada),  

(c) Povećanje učešća obnovljivih izvora energije u ukupnom energetskom bilansu, 
(d) Smanjenje emisije CO2,  
(e) Promocija i podrška programima ekološke efikasnosti u upravljanju čvrstim otpadom 

na osnovama tehnologija reciklaže, 
(f) Održiv razvoj ruralnih područja općine kroz promociju organske poljoprivrede i 

ekoturizma, 

(g) Razvoj kreativne ekonomije utemeljene na stvaranju visoke dodane vrijednosti iz 
osnova inovativnom pristupu servisima u oblasti marketinga, promocije, rekreacije, 
zabave, kulture, umjetnosti, sporta, arhitekture, dizajna, starih i tradicionalnih zanata, 
muzeja, kulturnog naslijeđa, hobija, životnog stila, edukacije, suvenira i drugih. 
Inicijalne rezultate u projektu kreativne industrije Tuzle treba dalje podržavati i 
dovoditi poduzetnike u stanje održivosti njihovih biznisa, 

(h) Unapređenje fizičke i poslovne infrastrukture, te privođenje prostora 
multifunkcionalnoj produktivnoj namjeni za veću konkurentnost biznisa koristeći se 
modelima javno-privatnog partnerstva, 

(i) Primjena koncepta održivog razvoja, stvaranjem ambijenta ugodnog življenja i 
reduciranjem nepovoljnih uticaja industrije, saobraćaja i drugih djelatnosti na okoliš. 
 

Ostvarenje strateškog cilja 4 - EVROPSKE VRIJEDNOSTI I MULTIKULTURALNOST 
 
Strateški cilj Evropske vrijednosti i multikulturalnost treba da omogući s jedne strane, 
izgradnju Tuzle kao kreativnog, otvorenog grada, grada evropskih vrijednosti, sa snažnom 
socijalnom uključenosti, snaženjem lokalne demokracije kroz pojačanu participativnu 
demokratiju i snaženjem institucija civilnog društva, a s druge, osnažiti lokalnu participaciju 
grada u kandidatskom statusu i konačnom priključenju Bosne i Hercegovine Evropskoj Uniji.  
 
Prioriteti u postizanju ovog cilja podrazumjevaju: 

(1) postizanje društvenog konzensuza o evropskom putu,  
(2) razvijanje institucionalnih kapaciteta za visoko kvalitetne administrativne i poslovne 

servise,  
(3) unapređenje borbe protiv korupcije i organiziranog kriminala,  
(4) podizanje kapaciteta za korišćenje IPA sredstava i drugih dostupnih međunarodnih 

izvora finansiranja projekata (kao što je, na primjer, IPA program prekogranične 
saradnje, fond za istraživačko-razvojne projekte FP-7 i drugi EU i bilateralni fondovi). 

 
Posebni ciljevi za operacionalizaciju strateškog cilja 4 – Evropske vrijednosti i 
multikulturalnost su: 

a) Partnerstvo i međunarodna saradnja sa međunarodnim institucijama, gradovima i 
regijama; 

b) Saradnja na projektima i pristupima međunarodnim fondovima; 
c) Prihvatanje evropskih standarda u različitim oblastima lokalnog i održivog razvoja, 

kao i socijalne uključenosti, uključujući i usklađivanje sa Strategijom razvoja Evropske 
unije – Evropa 2020: strategija pametnog rasta (razvoj ekonomije zasnovane na 
znanju i inovacijama), održivog rasta (promovisanje ekonomije koja efikasnije koristi 

resurse, koja je zelenija i konkurentnija) i inkluzivnog rasta (podsticanje ekonomije 
koju odlikuje visoka stopa zaposlenosti i koja ostvaruje ekonomsku, socijalnu i 
teritorijalnu koheziju). Općina Tuzla usvaja namjere otvorenih evropskih gradova iz 
Aalborške povelje lokalnih vlasti Evrope u primjeni energičnijeg donošenja odluka 
kroz pojačanu participativnu demokratiju, koja obavezuje na: (1) dalje  razvijanje 
vizije održivog grada, (2) građenje kapaciteta učešća i održivog razvoja u lokalnoj 
zajednici i općinskoj administraciji, (3) pozivanju svih sektora lokalnog društva na 
efikasno učešće u donošenju odluka, (4) činjenje javnih odluka otvorenim, 
odgovornim i transparentnim, (5) efikasnoj saradnji u partnerstvu sa svim gradovima 
koji usvajaju Povelju;   

d) Socijalna uključenost; 
e) Snaženje otvorenosti grada i tradicionalne tolerancije na ovom području; 
f) Usvajanje i primjena EU metodologije u pripremi, odabiru, provedbi i monitoringu 

projekata koje podupire  lokalna uprava i organizacije civilnog društva. 
 
3. PREGLED IMPLEMENTACIJE 

 
Grad Tuzla je svoj proaktivni odnos prema razvoju izrazila izradom i usvajanjema Integrisane 
Strategije razvoja grada Tuzla do 2026. godine.  
Procjena ostvarenja projekata iz Strategije razvoja grada Tuzla do 2026. godine 
podrazumjeva procese koji obuhvataju:  
 

 Prikaz planiranih projekata i mjera razvoja u oblastima društvenog razvoja (sa 
značajnom orijentacijom na komunalnu infrastrukturu i izgradnju), ekonomskog 
razvoja i unapređenja okoliša 

 Mjerenje ostvarenosti projektnih ideja iz definisanih strateških ciljeva iz 
dokumenta Strategija razvoja grada Tuzla do 2026. godine, 

 
Postupak i procedure procjene ostvarenja Strategije razvoja vođeni su od strane 
Koordinacionog tima za pripremu, praćenje i izvještavanje o implementaciji integrisane 
Strategije razvoja Grada Tuzla do 2026. godine.  
 
Koordinacioni tim je usvojio metodološki okvir za procjenu izvršenja Strategije za 2018. 
godinu, kojim je definisan način za upoređivanje stanja i postignutih rezultata za 2018. 
godinu, u odnosu na postavljene ciljeve i planirane projekte, nakon čega se izvodi 
kvantitativna i kvalitativna procjena ostvarivosti Strategije razvoja grada Tuzla. Rezultati 
dobijeni procjenom izvršenja Strategije za 2018. godinu, predstavljaju kvantitativan i 
kvalitativan izraz rezultata, postignuća i efekata gradske administracije.   

3.1. Planirani projekti 

Strategijom razvoja grada Tuzla do 2026. godine planirana je realizacija 206 projekata u sva 
tri sektora. Prioritet su infrastrukturni projekti, projekti energetske efikasnosti, projekti 
izgradnje društvene infrastrukture, projekti u oblasti ekonomskog razvoja i poduzetništva, te 
projekti očuvanja okoliša. Grad ne raspolaže budžetskim sredstvima dovoljnim za njihovu 
realizaciju što je bio  razlog da grad donese odluku da se kreditno zaduži i traže dodatni izvori 
finansiranja kod različitih donatora.  
 
Tabela 1.  Pregled planiranih projekata u Strategiji razvoja grada Tuzla do 2026 godine 
 

Sektor Broj projekata 

Društveni 136 

Ekonomski 22 

Ekološki 48 

Ukupno 206 

 

U društvenom sektoru je predviđeno 136 projekata (66%), i to u slijedećim oblastima: 

 Komunalna infrastruktura i izgradnja 
o Saobraćajnice 
o Vodovod 
o Kanalizacija 
o Energetska efikasnost 
o Toplifikacija 
o Dodatni projekti komunalne infrastrukture i izgradnje 

 Društveni razvoj 
o Kultura 
o Sport 
o Zdravstvena zaštita 

U ekonomskom sektoru je planirano je 22 projekta (11%), i to projekti razvoja poduzetničke 
infrastrukture (poslovne zone, tehnološki centri i poslovni inkubatori), fondovi za podršku 
razvoja malih i srednjih preduzeća, uspostavljanje usluga podrške preduzećima, razvoj 
poljoprivrede i razvoj poljoprivredne infrastrukture, kreditno – garantni fond; 

U sektoru zaštite životne sredine je planirano - 48 projekata (23%), i to u slijedećim 
oblastima: 

 Obuke i zagovaranje zaštite okoliša 
 Energetska efikasnost radi eko-zaštite 
 Vodozaštita 
 Smanjenje emisije štetnih tvari u vodama 

 Povećanje čistoće grada i smanjenje degradacije zemljišta 
 Monitoring u oblasti okoliša 
 Ostali ekološki projekti 

 
 
U planu implementacije i indikativnom finansijskom okviru za 2018 - 2020 godinu, planirana 
je realizacija 47 projekata u 2018. godini, ukupne vrijednosti 18.029.884,00 KM. Pregled 
planiranih projekata za 2018. godinu dat je u slijedećem tabelarnom prikazu:  
 
Tabela 2.  Pregled planiranih projekata za realizaciju u 2018. godini u Planu implementacije 
i indikativnom finansijskom okviru za 2018. – 2020. godinu 
 

Sektor Broj projekata Vrijednost 
projekata Učešće (u %) 

Društveni 33 15.959.884,00 83,87% 

Ekonomski 8 1.400.000,00 7,36% 

Ekološki 6 1.670.000,00 8,78% 

Ukupno 47 projekata 19.029.884,00 100,00% 

 
 

3.2.  Realizovani projekti  

 
Strategija razvoja grada Tuzla donesena je na period do 2026. godine, i usvojena je na 
sjednici Općinskog vijeća Tuzla u 2012. godini. Period važenja Strategije razvoja je 15 godina. 
Posmatrani period za pripremu ovog Izvještaja je jedna (1) godina, odnosno 6,67% od 
ukupnog perioda važenja Strategije razvoja.  
Pregled realizovanih projekata dat je prema sektorima strateškog okvira, i to za društveni, 
ekonomski i okolišni razvoj.  
Pregled realizovanih projekata urađen je na osnovu definisanog Plana implementacije i 
indikativnog finansijskog okvira realizacije Strategije razvoja, koji je urađen za period 2018. – 
2020. godine.  
Ovim izvještajem posmatrana je realizacija projekata predviđenih ovih Planom za 2018. 
godinu. Ukupno je u posmatranom periodu realizovano 30 projekta, ukupne vrijednosti 
12.604.384,00 KM.   

Tabela 3.  Pregled realizovanih projekata ukupno za 2018. godinu 
 

Sektor 
Planirani 
projekti 

Realizovani 
projekti 

Planirana 
vrijednost 
projekata 

Realizovana 
vrijednost 
projekata 

Procenat 
ostvarenja 
finansijske 
realizacije  

Budžet 
Grada Tuzla 

Ostali 
izvori 

Društveni 33 18 15.959.884 9.444.384 59,18% 8.879.384 565.000 

Ekonomski 8 8 1.400.000 1.510.000 107,86% 1.400.000 110.000 

Ekološki 6 4 1.670.000 1.650.000 98,8% 650.000 1.000.000 

Ukupno 47 30 19.029.884 12.604.384 66,23% 9.892.584 1.675.000 

 
U društvenom sektoru je realizovano ukupno 18 projekata, iz Budžeta Grada Tuzla je 
obezbjeđeno finansiranje u iznosu od 8.879.384,00 KM, kao i finansiranje iz drugih izvora 
finansiranja u iznosu od 565.000,00 KM. Projekti u oblasti društvenog razvoja dominantno su 
projekti komunalne infrastrukture i izgradnje, i to izgradnja i rekonstrukcija saobraćajnica, 
mostova i pješačkih mostova, izgradnja vodovodne i kanalizacione mreže, izgradnja javne 
rasvjete, te izgradnja igrališta i održavanje zelenih površina.  

 
U ekonomskom sektoru je realizovano ukupno 8 projekata, iz Budžeta grada Tuzla 
obezbjeđeno je finansiranje projekata u iznosu od 1.400.000,00 KM, kao i finansiranje iz 
drugih izvora finansiranja u iznosu od 110.000,00 KM. Naznačajniji projekti u ekonomskom 
sektoru se odvijaju kontinuirano, i uglavnom su se odnosili na nastavak izgradnje poslovne 
zone Kreka sjever, zatim na programe podrške preduzećima za očuvanje postojećih i 
otvaranje novih radnih mjesta, kao i na podršku poduzetnicima koji prvi puta započinju 
posao (poslovni start-upi). U 2018. godini Ured za poduzetnike grada Tuzla nastavio je svoje 
redovne aktivnosti, kao jednošalterski sistem podrške investitorima i poduzetnicima koji već 
posluju ili namjeravaju poslovati u Tuzli.  
 
U sektoru zaštite životne sredine je realizovano ukupno 4 projekta, iz Budžeta grada Tuzla 
obezbjeđeno je finansiranje u iznosu od  650.000,00 KM, kao i finansiranje iz drugih izvora 
finansiranja u iznosu od 1.000.000,00 KM. Ovim sredstvima finansirani su projekti regulacije 
riječnog korita Jale, čišćenje vodotokova, modernizacija postojećeg sistema prikupljanja i 
upravljanja otpadom, te ozelenjavanje javnih površina i ukrašavanje područja grada Tuzla.  

Tabela 4. Pregled realizovanih projekata 2018. godine predviđenih Strategijom razvoja 
grada Tuzla do 2026. godine (Plan implementacije i indikativni finansijski okvir za 2018. – 
2020. godinu) 
 

Red 
broj Projekat / mjera  

Plan 
implementacije 
2018. godina (iz 

indikativnog 
fin.okvira 2018-
2020. godine) 

Ukupan iznos 
realizacije projekata 

u 2018. godini 
finansiran iz Budžeta 

Grada Tuzla 

Procentualno 
izvršenje 
projekta  

(u %) 

  I. Komunalna infrastruktura i izgradnja       

  Saobraćajnice       

1. 
Izgradnja i rekonstrukcija ceste Tušanj - 
Mandići (kroz krug Rudnika soli), MZ 
Tušanj 

400.000   0% 

2. Sanacija dijela Sjeverne saobraćajnice 200.000 200.000 100% 

3. Sanacija ceste od Tenisa prema 
kompleksu Slana banja 200.000 200.000 100% 

4. Sanacija trotoara, pješačkih staza i 
arhitektonskih barijera 598.000 598.000 100% 

5. Sanacija puteva uz sufinansiranje 
građana 520.000 685.000 132% 

6. Sanacija dijela puta u romskom naselju 
na Krojčici, MZ Kreka 60.000   0% 

7. Sanacija puta MZ Požarnica 60.000 120.000 200% 

8. Izgradnja kružnog toka kod Tenisa 505.000   0% 

9. Sanacija puteva u MZ Šićki Brod, Bukinje 
i Husino 450.000 450.000 100% 

10. Sanacija puteva u ostalim MZ 250.000 100.000 40% 

11. Izgradnja mosta preko rijeke Soline u 
naselju Brđani, MZ Solina 162.000 162.000 100% 

12. Izgradnja mosta preko rijeke Jale u 
naselju Jahići, MZ Simin Han 60.000   0% 

13. Pješački most preko rijeke Jale Stupine 
Sjenjak 105.000   0% 

14. 

Asfaltiranje, sanacija i rekonstrukcija 
puteva u pojedinim mjesnim 
zajednicama općine Tuzla, u skladu sa 
Planom kapitalnih investicija 

3.156.584 3.156.584 100% 

  Vodovod       

15. Izgradnja  sistema vodosnabdijevanje 
naselja Gornja Lipnica, I faza 886.000   0% 

16. Vodosnabdijevanje naselja Pekmezije, 
MZ Solina 141.000   0% 

17. Vodosnabdijevanje naselja Mala Solina, 
MZ Solina 475.000   0% 

  Kanalizacija       

18. Kanalizacija u Fočanskoj ulici 250.000   0% 

19. Kanalizaciona mreža u naselju Krojčica 61.500   0% 

  Energetska efikasnost       

20. Povećanje energetske efikasnosti javne 
rasvjete u Tuzli 100.000 100.000  100% 

  Toplifikacija       

21. Toplifikacija naselja Batva 759.000     

22. 

Projekat toplifikacije individualnih 
stambenih  u naselju Skojevska (ulice 
Slavka Mićića i Strajka Mitrovića), MZ 
Brčanska Malta 

993.000   0% 

23. Toplifikacija dijela MZ Kula 316.000  316.000 100% 

24. Toplifikacija objekata u ulici Put Vinište, 
MZ Jala 250.000   0% 

25. Toplifikacija dijela MZ Mejdan 250.000   0% 

26. Toplifikacija dijela naselja Pašabunar 9.000 9.000 100% 

27. 
Toplifikacija naselja na području grada 
Tuzla, uključujući i projekte priključenja 
individualnih stambenih objekata 

1.117.000 1.417.000 126% 

28. Nabavka MRS za MZ Šićki Brod i Bukinje 930.000 930.000 100% 

  Dodatni projekti       

29. Rekonstrukcija i investiciono održavanje 
Trga slobode 600.000 600.000 100% 

30. Izgradnja javne rasvjete na području 
nekoliko mjesnih zajednica 160.000 270.000 144% 

31. Ugradnja LED svjetiljki u javnu rasvjetu 80.800 80.800  100% 

  DRUŠTVENI RAZVOJ       

  Sport       

32. 
Izgradnja istočne tribine Stadiona 
Tušanj Tuzla - II faza izgradnje istočne 
tribine 

1.650.000   0% 

33. Izgradnja manjih sportskih terena i 
dvorana u nekoliko MZ 205.000 50.000  25% 

  II. LOKALNI EKONOMSKI RAZVOJ       

34. 
Podrška postojećim i uspostava novih 
poslovnih zona, poduzetničkih 
inkubatora i tehnoloških parkova 

600.000 600.000  100% 

35. 
Razvoj centra kreativne industrije i 
poduzetništva za mlade BIT Co-working 
prostor 

  110.000 100% 

36. 

Podrška za razvoj i očuvanje primarne 
poljoprivredne proizvodnje kroz razvoj i 
povećanje kapaciteta i resursa u 
porodičnim poljoprivrednim 
gazdinstvima i unapređenje neophodne 
zajedničke infrastrukture u poljoprivredi 

250.000 250.000 100% 

37. Program "Prvo zaposlenje" 100.000 100.000 100% 

38. Program "Aktivne mjere zapošljavanja" 250.000 250.000 100% 

39. Projekat podrške Start-upima 150.000 150.000 100% 

40. Stipendiranje učenika za deficitarna 
zanimanja 25.000 25.000 100% 

41. 

Iniciranje programa za upošljavanje 
socijalno ranjivih grupa u malom biznisu 
– kao pokretači biznisa i kao uposlenici 
kod poduzetnika koji za njih razvijaju 
posebne programe ( osobe sa 
invaliditetom) 

25.000 25.000 100% 

  III. ZAŠTITA OKOLINE       

  Smanjenje emisije štetnih tvari u 
vodama       

42. Regulacija Jale II faza 1.500.000 1.500.000 100% 

43. Čišćenje vodotoka na području mjesnih 
zajednica  100.000 100.000 100% 

  Povećanje čistoće grada i smanjenje 
degradacije zemljišta       

44. 
Modernizacija i prilagođavanje 
postojećeg sistema prikupljanja i 
upravljanja otpada sa EU standardima 

30.000 30.000 100% 

45. 
Nastavak realizacije projekata 
ozeljenjavanja i ukrašavanja područja 
općine Tuzla 

20.000 20.000 100% 

  Ostali ekološki projekti       

46. Revitalizacija šumskog pojasa između TE 
Tuzla i naselja Kolona, Bukinje i Povrat 10.000   0% 

47. Zamjena ostarjelog i oboljelog 
bjelogoričnog i crnogoričnog drveća 10.000   0% 

          

U K U P N O: 19.029.884 12.604.384 66,23% 

 
 
Potrebno je naglasiti da su resorne Službe radile na realizaciji i drugih projekata iz oblasti 
komunalne infrastrukture i izgradnje, ekonomskog razvoja i zaštite okoliša, a koji nisu 
obuhvaćeni Strategijom razvoja. Radi se o prioritetnim projektima koji predviđeni odnosno 
planirani tokom pripreme Strategije razvoja, ali koji su veoma važni za lokalni razvoj. Ovi 
projekti su kandidovani u Program kapitalnih investicija, pa su prema stepenu prioriteta 
realizovani u konkretnoj budžetskoj godini.  
 
 
Mart 2019. godine Stručna služba za poslove gradonačelnika 

Odjeljenje za razvojno planiranje i upravljanje 
razvojem 

 


